
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ক্রান্তি মুহূর্তের কবিতা : ২



প্রচণ্ড কম্পনে নিভে যায় পৃথিবীর
 বুকের মশাল

লণ্ডভণ্ড পাঁজরের হাড়

কাটারিবিদ্ধ কণ্ঠনালীর বীভৎস চিৎকার

বাতাসের গলা থেকে ঝরে

ঈথারের ধমনীতে কম্পিত বিদ্যুৎ

দিশেহারা হ’য়ে পড়ে


প্রচণ্ড কম্পনে ধ্বসনামা পৃথিবীর
 বিধ্বস্ত কঙ্কাল

খুলে দেয় পাতালের সকল কপাট

ছুটে আসে কাতারে কাতারে

গর্ত থেকে উত্থিত কয়লার মতো।
 অসংখ্য ময়াল

গলিত শবের গন্ধে প্লাবিত ব্রহ্মাণ্ড

দারুণ ধিক্কার দিয়ে মিথ্যা বিধাতারে 

আশ্রয় খুঁঁজে চলে শিয়ালের মাথার ভিতরে

নারকী কীটের পাল কোটরে কন্দরে
 সূক্ষ্ম বস্ত্র কাটে

কষ্টিপাথরের লজ্জা গ’লে

কর্দমাক্ত রাস্তাঘাটে

ধূসর করেছে চিন্তার পরাগে

দুষিত বায়ুর মতো

